
	3.1
	Բովանդակություն 
	ՀՀ ժողովրդական արտիստ Երվանդ Երզնկյանի 70 և Հայաստանի ռադիոյի Էստրադային-սիմֆոնիկ նվագախմբի 50-ամյակին նվիրված համերգի ընթացքում ժամանակագրական կարգով կներկայացվեն ինչպես սիրված արվեստագետի ստեղծագործական ուղու, այնպես էլ հանրահայտ նվագախմբի անցած ճանապարհի  նշանակալի իրադարձությունները: Շնորհակալության և մեծարանքի խոսքեր կհնչեն վաստակաշատ երաժիշտների և Մաեստրոյի հասցեին: Կխոսվի տարբեր երկրներում ունեցած բազում հյուրախաղերի, մրցույթների և փառատոների մասին, որոնց շնորհիվ հայ երաժիշտների վարպետությանը ծանոթացել ու գնահատել են աշխարհի շատ երկրներում: Մաեստրոյի 50-ամյա երաժշտական գործունեության և նրա ղեկավարած բարձրարվեստ կոլեկտիվի մասին կպատմեն նրանց ժամանակակիցները: 

Համերգի ընթացքում հոբելյարներին իրենց երաժշտական ողջույնները կհղեն ինչպես երաժշտական այս ուղղության անվանի ներկայացուցիչներ, դիրիժոր, դաշնակահար Մարտին Վարդազարյանը և վիրտուոզ դաշնակահար Վահագն Հայրապետյանը, այնպես էլ նրանց երիտասարդ գործընկերները, այդ թվում՝ Մաշա Մնջոյանը, Սոնա Ռուբենյանը, Արթուր Իսպիրյանը, Էրիկը, Սոնա Շահգելդյանը, Շուշան Պետրոսյանը:

Հոբելյանական համերգի ժամանակ կհնչեն սիրված և հայտնի երաժշտական ստեղծագործություններ՝ հանդիսատեսի համար ապահովելով բարձր տրամադրություն և տոնական մթնոլորտ:



	3.2
	Նպատակ 
	Կազմակերպել հոբելյանական համերգ՝ նվիրված վաստակաշատ արվեստագետի՝ Երվանդ Երզնկյանի 70-րդ տարեդարձի և նրա ղեկավարած երաժշտական կոլեկտիվի՝ Էստրադային-սիմֆոնիկ նվագախմբի 50-ամյակին: Կազմակերպման նպատակն է մեծարել հոբելյարներին և արժևորել նրանց տարիների աշխատանքը:
Ներկայացնել ունկնդրին, մասնավորապես՝ երիտասարդությանը բարձրաճաշակ երաժշտություն, ջազային, հայկական էստրադայի հին ու նոր գործերի, ինչպես նաև համաշխարհային հիթերի կատարյալ երաժշտական մշակումներ:

	3.3
	Անցկացման ժամկետ
	18.12.2017թ.

	3.4
	Անցկացման վայր
	«Արամ Խաչատրյան» համերգասրահ

	3.5
	Ակնկալվող արդյունքներ 
	Ունկնդրի բարձր երաժշտական ճաշակի ձևավորում հայ էստրադային և ջազային երաժշտության բարձրարժեք նմուշների ներկայացման և տարածման միջոցով: 








